
Коми Республикаса олысьяс асьныс индӧны мутас сӧвмӧдан нырвизьяссӧ
Сыктывдін районӧ удж серти ветлігӧн Коми Республикаса Юралысь Сергей Гапликов сёрнитіс сиктса войтыркӧд “Войтырлӧн сьӧмкуд” проект йылысь. 2017 воӧ тайӧ муниципалитетлысь медуна выль проект бӧрйисны збыльмӧдӧм вылӧ.
Россия Федерацияса Президент Владимир Путин 2018 во рака тӧлысь 1 лунся Россия Федерацияса федеральнӧй собрание дорӧ аслас шыӧдчӧмын пасйис, мый сиктъясын колӧ сӧвмӧдны оланногсӧ, бурмӧдны сэтчӧс инфраструктура. Президент пуктіс мог – зіля сӧвмӧдны Россияса мутасъяссӧ, торйӧн нин кар-сикт, выль уджтас отсӧгӧн да матысса квайт воӧ вичмӧдны тайӧ уджлы кык пӧв унджык сьӧм.
“Унатор вермӧны вӧчны карса да меставывса власьт органъяс, дасьӧсь кӧ найӧ пӧртны олӧмӧ арлыда олысьяслысь, челядя семьяяслысь, пенсионеръяслысь, вермытӧмъяслысь корӧмъяссӧ. Йӧзыс кутасны асьныс индыны, кутшӧмӧн лоӧ налӧн карыс, посёлокыс”, - гӧгӧрвоӧдіс Владимир Путин.
Республикаын мӧд во нин збыльмӧдӧны “Войтырлӧн сьӧмкуд” проект. Тайӧ водзмӧстчӧм отсӧгӧн йӧзыс тӧдчӧдӧны чужан карлысь, посёлоклысь, уличлысь сӧвман нырвизьяссӧ. Татшӧм позянлуныс ышӧдіс сыктывдінсаясӧс бурмӧдны  олӧмсӧ. Колян во найӧ збыльмӧдісны 5,2 млн шайт вылӧ 15 водзмӧстчӧм.
Та кындзи, Сыктывдін районын “Войтырлӧн сьӧмкуд” проект отсӧгӧн недыр кад кежлӧ удж вылӧ босьтісны 101 уджтӧмалысь мортӧс. Республикаын тайӧ медбур петкӧдлас.
Таво сыктывдінсаяс вӧзйисны 10 водзмӧстчӧм. На пиысь бӧрйисны 7 уджтас: туй дзоньталӧм, оланін бурмӧдӧм, позьтӧминӧ чукӧртӧм ёгсӧ бырӧдӧм да ывлавывса югзьӧданъясысь лампаяс вежӧм.
2018 воӧ сетасны сьӧм “Войтырлӧн сьӧмкуд” проектын вермысь 125 водзмӧстчӧмлы. Лыддьӧгсӧ йӧзӧдасны “Водзмӧстчысь регион” порталын.
Казьтыштам, “Войтырлӧн сьӧмкуд” проект дасьтісны 2016 воӧ Коми Республикаса Юралысь Сергей Гапликовлӧн индӧд подув вылын. Та серти Коми Республика пырис Россияса 15 медбур регион лыдӧ, кӧні сьӧмкудйысь торъя пай урчитӧны йӧзлӧн водзмӧстчӧмъяс вылӧ.

Жители Коми сами определяют приоритеты развития территорий 
Во время рабочей поездки в Сыктывдинский район Глава Республики Коми Сергей Гапликов обсудил с сельчанами эффективность проекта «Народный бюджет». В 2017 году муниципалитет стал лидером по количеству народных проектов, прошедших отбор. 
Социальному и инфраструктурному развитию сельских территорий должно уделяться особое внимание. Об этом в послании Федеральному собранию Российской Федерации 1 марта 2018 года заявил Президент России Владимир Путин. Глава государства поручил «развернуть масштабную программу пространственного развития России, включая развитие городов и других населённых пунктов, и как минимум удвоить расходы на эти цели в предстоящие шесть лет».
«Очень многое будет зависеть, конечно, от городских, местных властей, от их открытости передовым идеям. От готовности откликаться на запросы жителей разных поколений, семей с детьми, пенсионеров, инвалидов. Мнение людей, каким быть их городу или посёлку, должно быть решающим», - подчеркнул Владимир Путин.
В республике уже второй год реализуется проект «Народный бюджет», который позволяет жителям Коми самостоятельно определять приоритеты развития родного города, посёлка, улицы. Жители Сыктывдинского района охотно воспользовались такой возможностью. В прошлом году они реализовали 15 народных инициатив на общую сумму 5,2 млн рублей.
Кроме того, в Сыктывдинском районе в рамках «Народного бюджета» удалось временно трудоустроить 101 безработного жителя. Это лучший показатель по республике.
В этом году сыктывдинцы предложили 10 народных инициатив. Из них отбор прошли 7 проектов. Это ремонт автодорог, благоустройство, ликвидация несанкционированных свалок и замена ламп уличного освещения.
В 2018 году финансирование «Народного бюджета» получат 125 проектов, предложенных жителями республики и прошедших отбор. Перечень опубликован на портале «Активный регион».
Напомним, проект «Народный бюджет» был инициирован в 2016 году указом Главы Коми Сергея Гапликова. По итогам его реализации Республика Коми вошла в число 15 регионов России, наиболее успешно развивающих инициативное бюджетирование.
